
АННОТАЦИЯ  

Самарқанд шаҳри ҳудудида ва унинг теварак-атрофида одамзод жуда қадимдан, яъни 
палеолит (қадимги тош асри) давридан яшаб келганлигини тадқиқотлар тўлиқ исботланган. 
Зарафшон ҳавзасининг, айниқса, унинг бевосита Самарқанд шаҳри билан боғлиқ ўрта оқими 
минтақаси ўзининг географик жойлашиши, табиий иқлими ва экологик шароитининг 
қадимдан муътадиллиги билан инсон жамоалари эътиборини азалдан жалб қилиб келган. 
Мақолада Самарқанд музофоти сўнгги палеолит даври археологик ёдгорликлари ҳақида 
маълумотлар келтирилади. 

Калит сўзлар: Самарқанд макони, Сиёбча, Хўжамазгил, юқори палеолит, 
Н.Харламов, Д.Лев тадқиқотлари, Д.М.Джуракулов тадқиқотлари, тош қуроллар, санъат 
наъмуналари. 

  
Шерзод Давронович Джуракулов, 

Самaркандский государственный университет имени  
Шарофа Рашидова Докторант кафедры археологии.  

djurakulov95@bk.ru 
 

ПАМЯТНИКИ ПЕРИОДА ВЕРХНЕГО ПАЛЕОЛИТА САМАРКАНДСКОЙ 
ОБЛАСТИ 

АННОТАЦИЯ 
Исследования полностью доказали, что на территории города Самарканда и 

прилегающих к нему районов человек проживал с древнейших времен, то есть с периода 
палеолита (старого каменного века). Бассейн Зеравшана, особенно его район среднего 
течения, непосредственно связанный с городом Самаркандом, издавна привлекал внимание 
человеческих сообществ своим географическим положением, природным климатом и 
долговременной стабильностью экологических условий. В статье представлены сведения об 
археологических памятниках периода позднего палеолита Самаркандской области.  

Ключевые слова: Самаркандская область, Сиебча, Ходжамазгил, верхний палеолит, 
исследования Н. Харламова, Д. Лева, исследования Д. М. Джуракулова, каменные орудия, 
образцы искусства. 

  
Sherzod D. Djurakulov, 

Samarqand State University named after Sharof Rashidov 
PhD student of the Department of Archaeology.  

djurakulov95@bk.ru 
 

MONUMENTS OF THE UPPER PALEOLITHIC PERIOD OF SAMARKAND 
PROVINCE 

ABSTRACT 
Studies have fully proven that humans have been living in the territory of Samarkand city 

and its surrounding regions since ancient times, that is, from the Paleolithic (Old Stone Age) period. 
The Zarafshan basin, especially its middle stream region directly connected to the city of 
Samarkand, has long attracted the attention of human communities with its geographical location, 
natural climate, and long-term stability of ecological conditions. The article provides information 
about the archeological monuments of the Late Paleolithic period of Samarkand Province.  

Index Terms: Samarkand area, Siyobcha, Khojamazgil, Upper Paleolithic, researches of N. 
Kharlamov, D. Lev, researches of D. M. Djurakulov, stone tools, art samples. 

  
Долзарблиги: 
Самарқанд шаҳри ҳудуди ва унинг атроф туманлари жуда қадимги замонлардан инсон 

аждодининг макони бўлиб келган. Тадқиқотларнинг натижасига қараганда, Самарқанд 
воҳасида одамзод авлодлари ўрта палеолит, яъни ибтидоий тўда даврининг илк босқичидан 
бошлаб узлуксиз яшаб келган. Бу дегани бундан 100-40 минг йиллар олдин бу воҳа одамзод 
томонидан ўзлаштирилган. Қадимги тош даврининг юқори палеолит босқичига келганда 
ибтидоий аждодларимиз нафақат Зарафшон водийсининг тоғ олди ва адирли минтақалари, 
балки воҳа доирасидаги адирсимон табиий тепаликларни ёриб ўтган сой бўйларида, улар 
ҳосил қилган қўл ёқаларида ҳам макон топганлар. Бундай ёдгорликлар бир нечта бўлиб, 
уларни тадқиқ этиш, зарур хулосалар чиқариш бугунги кунда долзарб ҳисобланади. 

Методлар ва ўрганилганлик даражаси:  
Дарҳақиқат, бу ўлкада олиб борилган археологик изланишлар Зарафшон водийси 

юқори палеолит даврида янада кенгроқ ўзлаштирилганлиги ҳақида гувоҳлик беради. Бу 
ёдгорликларни тадқиқ этишда техник-типологик, радиокарбон усулларидан фойдаланилган. 
Юқори палеолит даврига оид биринчи ёдгорлик Самарқанд шаҳри ҳудудидан, Сиёбча 
сойининг ўнг соҳилидан, 1939 йили Самарқанд музейининг археологи Н.Г.Харламов 
томонидан очилди. Топилма бир неча чақмоқтош учирмалари (отщеп), чақмоқтош учқуни, 
ҳайвон суягининг бўлаклари ва қуйган кўмир парчаларидан иборат бўлиб, 
мутахассисларнинг фикрича, бу топилмалар юқори палеолит даврига тегишли эди[8]. 
Кейинчалик бу манзилгоҳда археолог Д.Н.Лев ва унинг шогирди М.Ж.Жўрақуловлар бир 
неча йиллар давомида стационар қазишмалар ўтказиб, ёдгорлик Ўрта Осиё археологияси 
тарихида Самарқанд юқори палеолит даври объекти сифатида ўз ўрнини топди [6].  

Юқори палеолит даврига тегишли тош қуроллар Чўпонота тепалигидан, Самарқанд 
шаҳрининг ҳар хил нуқталаридан, Оғалиқсой бўйларидан, Ургут туманининг Гўрдара 
ғоридан, Равотхўжа яқинидан, Сиёбча ва Сиёб сойи қўшилишидан, Афросиёбдан шимолда, 
Сиёбча жарлигидан чақмоқтошдан ишланган типик тош қирғичи топилган ва ниҳоят юқори 
палеолит даврига оид ноёб Хўжа мазгил манзилгоҳи Булунғур тоғидан ёриб чиққан зилол 
чучук сув ҳосил қилган қадимги кўл ёқасидан топиб ўрганилган [9].  

Тадқиқот натижалари:  
Юқорида қайд этилган юқори палеолит ёдгорликлари орасида Самарқанд манзилгоҳи 

алоҳида аҳамият касб этади. Самарқанд ўлка музейининг археологи Н.Г.Харламов 1939 йил 

мартда Чашмасиёб сойининг жарлиги ва шаҳар «Динамо» стадиони қурилиши майдонидан 
бир неча тош қуролларини териб олгач, бўлажак ёдгорлик майдонида 3 та шурф қазийди ва 
анчагина тош қуроллари ва ҳайвон суякларини топиб олган. Аммо у топилмалардан музей 
фондида атиги бир неча тош парраҳаларгина бизгача етиб келган [7]. Ўша йилнинг кузида 
М.В.Воеводский Н.Г.Харламов қазишмаларини давом эттириб, топилган материалларни 
МГУ антропология музейига топширади. 

Ёдгорликда илмий асосда кенг кўламдаги қазишма ишлари билан 1958-1967 йилларда 
Д.Н.Лев, ундан кейин эса М.Жўрақулов шуғулланди. Д.Н.Лев ва М.Ж.Жўрақуловларнинг 
таъкидлашича, ёдгорликда тош қуроллар ва фауна қолдиқларига бой учта маданий қатлам 
очилган. Ёдгорлик нафақат Ўзбекистонда, балки собиқ Иттифоқ, Афғонистон, Покистонда 
кенг ўрганилган объект сифатида машҳурдир. Очилган уч маданий қатлам ер сатҳидан 2-3,8 
м. чуқурликда бизгача етиб келган. Д.Н.Лев ёдгорликни синчковлик билан ўрганган ва у 
ҳақда қатор тўғри хулосаларга келган. Масалан, манзилгоҳ тош қуроллари орасида мустье 
даврига хос элементларнинг (чопперларнинг) мавжудлиги, уни маданий ривожланиш 
жиҳатидан Сибир-хитой минтақалари билан яқиндан алоқада бўлганлигидан далолат беради, 
деган тўғри хулосага келган. 

Археология оламидаги Яқин Шарқ ва Европа ёдгорликлари мисолидаги тасаввурга 
кўра, юқори палеолит ёдгорликлари чопперларсиз, леваллуа нуклеуслари ва куракча 
(скребел) ларсиз, “тоза” ҳолда учраши керак. Аммо Самарқанд комплекси бу жиҳатдан 
классик Европа юқори палеолитига ўхшамайди. Бу жой меҳнат қуроллари мажмуасида 
архаик элементлар ҳамда илк мезолит қуролларига хос баъзи бир ўхшашликларни кузатиш 
мумкин. Бундай ҳолат Сибир-хитой минтақалари комплексларига хос бўлиб, уларни ҳатто 
Ўрта Осиёда мезолит даври ёдгорликларда ҳам кузатиш мумкин[10].  

Д.Н.Лев ёдгорлик стратиграфиясига алоҳида эътибор бериб, ёдгорликда шурфлар 
ёрдамида уч қатор археологик маданий қатлам борлигини аниқлади. Юқори қатлам ер 
сатҳидан 130 – 150 см чуқурликда, ўрта қатлам 160-190 см, қуйи қатлам–260-275 см 
чуқурликда очилди [7]. Аммо “Динамо” стадиони яқинида олиб борилган стационар 
қазишма майдонида ёдгорликнинг анчагина қисми ёшлар ҳашари билан қурилган сунъий 
кўлни яратиш вақтида бузилиб, фақат учинчи қуйи қатламгина сақланиб қолганлиги 
аниқланади. Бу жойда қуйи қатлам 330-360 см чуқурликда учратилади. Ҳамма жойда қуйи 
қатлам остида аллювий қумлоқ учратилади. Аллювий горизонт таркибида эса ҳеч қандай 
маданий ҳаёт излари кузатилмайди [4].  

Д.Н.Лев қарашларида баъзи бир нуқсонлар ҳам кўзга ташланади. Масалан, унинг 
ёзишича, 1963-1965 йилларда олиб борган қазишмалар давомида, гўё у 141 кв.м. майдонни 
эгаллаган уй-жой комплексини очган [5]. Афсуски, муаллиф ҳисобатида хулоса тегишли 
чизма ва фото материаллар ҳамда матн иборалари билан тасдиқланмайди. Д.Н.Лев яна бошқа 
бир асарида [8] “Самарқанд манзилгоҳида уй-жой ўрнининг топилиши катта аҳамият касб 
этади. Самарқанд маконида камида 3 та уруғ жамоаси қўшни бўлиб яшаганлар. Кулба учун 
фойдаланилган устун ва ўчоқ қолдиқларининг мавжудлигига қараганда, уларнинг ҳар бири 
ўз кулбаларига эга бўлиб, кулбаларнинг ҳар бирида 30-45 жон ҳаёт кечирган”, - деб 
таъкидлайди. Ҳар бир кулба ўртасида уруғ жамоаси “ўчмас” муқаддас оловли ўчоғи бўлиб, 
шунингдек, унинг атрофида ҳар бир жуфт оиланинг ҳам ўз ўчоғи бўлган. Макондан топилган 
қизил табиий бўёқларнинг мавжудлигига қараганда, улар бу бўёқларни ҳайвон ёғи билан 
аралаштириб ишлов бериб, оловда тоблаб, ўзларининг юзларини, баданларини, меҳнат 
қуролларини бўяшда фойдаланганлар. Аёллар уй ишлари ва бола тарбиясидан ташқари 
озиқабоп нарсаларга теримчиликда қатнашганлар, ҳайвон териларига ишлов бериб, улардан 
кийим-кечаклар тикишганлар. Палеоботаника ва палеозоология фанларининг, шунингдек, 
археологик манбаларнинг ўрганилишига қараганда, ўша замонларда макон атрофи турли 
мевали тўқайзорлар ва ўрмонлардан иборат бўлиб, ҳайвонот оламига бой бўлган. Макондан 
топилган ва ов объектлари бўлган ҳайвонлардан от, буқа, айиқ, буғу, фил, бўри, тулки, 
жайрон каби жониворларнинг оловда тобланган суяк қолдиқлари бундан гувоҳлик беради. 
Бу жамоалар ўз меҳнат қуролларини ясашда Чўпонота ясси тоғ баландлигида жойлашган 



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                                 №12 | 2024 

42 

чақмоқтош конидан ҳам фойдаланганлар. Самарқанд маконидан ўрта ёшларга тааллуқли 
иккита аёл кишига тегишли одамларнинг жағ, болдир суякларининг топилиши фан учун 
жуда аҳамиятли манбалар ҳисобланади. 

Самарқанд маконида яшаган уруғ-жамоалар танҳо яшамаганлар. Масалан, бу 
жамоаларнинг маданият излари шаҳарга қарашли ғишт заводи атрофидан, Даҳбед кўчасидан, 
Регистон майдонининг турли жойларидан, Афросиёб шаҳарчаси ҳудудидан топилганлигига 
қараганда, бу атрофда камида 6-8 она уруғи жамоалари кенг доирадаги жойларни 
ўзлаштириб яшаганларидан гувоҳлик беради. Ҳисоб-китобларга қараганда, фақат 
Самарқанднинг қадимги ҳудудида 10-12 та уруғ-жамоалари бир-бирлари билан яқин ва 
қизғин алоқадорликда яшаганлар [3]. 

Самарқанд юқори палеолит манзилгоҳи ҳозиргача Ўрта Осиёда ягона ноёб ёдгорлик 
сифатида ўрганилиб келинди. Макондан қарийб 10 минг нусха ривожланган сўнгги палеолит 
характер-хусусиятларини белгилайдиган ашёлар топилган (26-39 расмлар). 1970 йилларга 
келиб Ўрта Осиёда уларнинг сони 30 дан ошиб кетди [5]. Археологик материаллар 
комплексининг оригиналлиги билан Хўжағор манзили (Фарғона водийси), кўп қатламли 
Шуғноу (Помир тоғи Яхсу бўйида) ёдгорлиги, шунингдек, бой меҳнат қуроллари билан кўп 
қатламли Кўлбулоқ ёдгорлигининг юқори қатламлари (учта археологик қатлам) 
мутахассислар эътиборини ўзига тортган.  

1962 йилда Самарқанд манзилгоҳини қазиш вақтида Homo sapiens одамига тегишли 
бир неча тиш, елка суягининг бўлаги ва 9 та тиши билан пастки жағ суяги топилди. 
Антрополог В.В.Гинзбургнинг аниқлашича, бу суяклар 25-30 ёшлар чамасидаги аёлга 
тегишли бўлган. 1966 йилда 10 та тиши билан 30-35 ёшлардаги эркакнинг (В.В.Гинзбург ва 
И.И.Гохман хулосаси) жағ суяги топилган [3]. 1970 йилда ер сатҳидан 240 см чуқурликдан 
одамнинг болдир суяги топилди. Гарчи унинг яқинидан, қўзғатилган маданий қатламдан 
юқори палеолит даври тош қуроллари ва баъзи бир сопол парчалари учратилган бўлсада, 
топилма муаллифлари одам болдир суягини сақланиш характерига кўра, уни Homo sapiens 
вакилига тегишли эканлигини тасдиқлайдилар [4]. Шу жиҳатдан ҳам Самарқанд 
манзилгоҳининг Ўрта Осиё ҳудудларида юқори палеолит муаммоларини ўрганишда ўрни ва 
роли каттадир.  

Хулосалар:  
Самарқанд маконига яқин, Сиёбча жарлиги қирғоқларида жойлашган ва 

Н.Тошкенбоев томонидан ўрганилган манзилгоҳ ҳам қизиқарли манбалар берди. Сўнгги 
палеолитга доир маконлардан Булунғур туманида жойлашган Хўжамазгил ва Қоратов 
этакларида ўрганилган “Чашма” маконлари берган материаллар ҳам қизиқарлидир. 

Самарқанд музофтои аҳолиси санъат билан ҳам таниш бўлганлар. Макондан денгиз 
чиғаноғидан, ҳайвон суягидан ясалган маржонларнинг топилиши бундан гувоҳлик беради. 
Бу ердан топилган денгиз чиғаноқларининг асл ватани Ҳинд уммони ва Қизилденгиз 
курфазлари эканлигига қараганда, Самарқанд уруғ-жамоалари узоқ-яқиндаги қўни-қўшни 
ибтидоий жамоалар билан ўзаро маданий алоқаларни қизғин олиб борганлигини 
кўрсатмоқда. Хуллас, Самарқанд уруғ-жамоаларининг қурол ишлаб чиқаришдаги юксак 
технологик усуллари анъаналарининг мавжудлиги бундан гувоҳлик беради. 

